
Հավելված № 2

Հայաստանի Հանրապետության փաստաբանների պալատի նախագահի 04.04.2017թ. № 85-Լ որոշման

ՆՄՈՒՇ
ՊԱՅՄԱՆԱԳԻՐ
Իրավաբանական օգնություն ցույց տալու հանձնարարության վերաբերյալ
(դատական ներկայացուցչության համար)
№ _______
«____»____20___ թ. 






_______________
վայրը (քաղաքը)

_____________________________________________________________________,

ԱՁ փաստաբանի անունը, ազգանունը կամ փաստաբանական գրասենյակի անվանումը
այսուհետ` Փաստաբան կամ Փաստաբան, որը գործում է «Փաստաբանության մասին» ՀՀ օրենքի հիման վրա, մի կողմից, և ___________________________________________________,

Հանձնարարողի անունը կամ անվանումը
այսուհետ՝ Հանձնարարող, մյուս կողմից, 
կնքեցին սույն պայմանագիրը հետևյալի մասին. 
1. Պայմանագրի առարկան 
1.1. Սույն պայմանագրով Փաստաբանը պարտավորվում է Հանձնարարողի անունից և նրա հաշվին կազմակերպել սույն պայմանագրի 1.2. կետում նշված ներկայացուցչությունը (այսուհետ՝ Ներկայացուցչություն), իսկ Հանձնարարողը պարտավորվում է վճարել դրա համար:
1.2. Կողմերի համաձայնությամբ սույն պայմանագրի շրջանակներում Փաստաբանը իրականացնում է հետևյալ իրավաբանական գործողությունները (ներկայացուցչությունը)` 
__________________________________________________________________________

նշել իրավաբանական գործողությունների (ծառայության) բնույթը և ծավալը

__________________________________________________________________________

2. Հանձնում-ընդունում

2.1. Կողմերի համաձայնությամբ սույն պայմանագրի շրջանակներում Փաստաբանի պարտավորությունները համարվում են կատարված վերջինիս կողմից Հանձնարարողին ստորագրման նպատակով ներկայացված հանձնման-ընդունման ակտը Հանձնարարողի կողմից ստորագրելու օրվանից կամ սույն պայմանագրի առարկան կազմող հանձնարարության վերաբերյալ գործով ըստ էության լուծող դատական ակտի կայացման օրվան հաջորդող տասնմեկերորդ օրվանից:

2.2. Հանձնարարողը պարտավոր է հանձնման-ընդունման ակտի հետ կապված բոլոր առարկությունները Փաստաբանին հայտնել ոչ ուշ, քան Փաստաբանի կողմից համապատասխան հանձնման-ընդունման ակտը Հանձնարարողին ստորագրման ներկայացնելու կամ գործն ըստ էության լուծող դատական ակտի կայացման օրվանից տասնօրյա ժամկետում` գրավոր ձևով: Նշված ժամկետում Հանձնարարողի կողմից հանձնման-ընդունման ակտը ստորագրված Փաստաբանին չվերադարձնելու կամ գրավոր առարկություն չներկայացնելու դեպքում այն համարվում է Հանձնարարողի կողմից ստորագրված (պարտավորությունը պատշաճ կատարված):

3. Պայմանագրի գինը և վճարման կարգը

3.1 Կողմերի համաձայնությամբ սույն պայմանագրի 1.2. կետով սահմանված Ներկայացուցչության գինը կազմում է  _______________________________________ ՀՀ դրամ (ներառում  է  բոլոր տեսակի 
նշել գումարի չափը թվերով և տառերով
հարկերը), որը Հանձնարարողի կողմից վճարվում է մինչև _________________________: 
     նշել գումարի վճարման վերջնաժամկետը

3.2 Կողմերը համաձայնվում են, որ Հանձնարարողի կողմից սույն պայմանագրից հրաժարվելու կամ պայմանագիրը չշարունակելու դեպքում (ներառյալ հակառակորդ կողմի հետ հաշտության համաձայնություն կնքելու դեպքում), վարձատրության հարցը լուծվում է հետևյալ կերպ՝ _______________________________________________:
նշել սույն դեպքում վարձատրության վերադարձման պայմանները և կարգը
3.3 Հանձնարարողը տեղեկացված է, որ սույն պայմանագրի 3.1. կետում նշված գինն իր մեջ չի ներառում դատական այլ ծախսերը, աուդիտորական կամ այլ  ծառայություններից օգտվելու համար անհրաժեշտ ծախսերը: 

4. Կողմերի իրավունքներն ու պարտականությունները

4.1 Փաստաբանը պարտավոր է`

4.1.1 իրեն տրված հանձնարարությունը կատարել անձամբ կամ իր գրասենյակի այլ փաստաբանների միջոցով.
4.1.2 Հանձնարարողին հաղորդել հանձնարարության կատարման ընթացքի մասին տեղեկություններ հետևյալ կարգով և պարբերականությամբ՝ ________________________________________________________: 

նշել տեղեկացման եղանակը (email, հանդիպում, հեռախոսազանգ) և պարբերականությունը
4.1.3 հանձնարարությունը կատարելուց հետո կամ մինչև դրա կատարումը հանձնարարության պայմանագիրը դադարելուց հետո, Հանձնարարողին անհապաղ վերադարձնել այն լիազորագիրը, որի գործողության ժամկետը չի ավարտվել, և հաշվետվություն ներկայացնել հանձնարարության կատարմանն ուղղված այն գործողությունների վերաբերյալ, որոնք Փաստաբանն իրականացրել է։ Հաշվետվությանը կցվում են Փաստաբանի ծախսերը հաստատող այն փաստաթղթերը, որոնք կապված են սույն պայմանագրից բխող հանձնարարությունը կատարելու հետ.
4.1.4 սույն պայմանագրի գործողության ամբողջ ընթացքում գործել ելնելով Հանձնարարողի շահերից. 
4.1.5 ապահովել Հանձնարարողի կողմից տրամադրված, ինչպես նաև սույն պայմանագրի ընթացքում իրեն հայտնի դարձած այն տեղեկությունների  գաղտնիությունը, որոնք պարունակում են առևտրային կամ այլ գաղտնիք կամ Հանձնարարողը դրանք փոխանցել է Փաստաբանին գաղտնիության հիմունքներով:
4.2 Փաստաբանն իրավունք ունի`

4.2.1 Հանձնարարողից պահանջել սույն պայմանագրով սահմանված կարգով և ժամկետում կատարել վճարում.

4.2.2 Հանձնարարողից պահանջել սույն պայմանագրի առարկային վերաբերող համապատասխան տեղեկություններ.

4.2.3 ինքնուրույն որոշել իրավաբանական գործողություններ կատարելու ընթացքը և եղանակները` հաշվի առնելով Հանձնարարողի շահերը և վերջինիս ցուցումները.
4.2.4 հրաժարվել սույն պայմանագրից  ՀՀ քաղաքացիական օրենսգրքով և ՀՀ փաստաբանների պալատի ընդհանուր ժողովի կողմից հաստատված Փաստաբանի վարքագծի կանոնագրքով նախատեսված դեպքերում:
4.3 Հանձնարարողը պարտավոր է`

4.3.1 չխոչընդոտել Փաստաբանի գործողություններին.

4.3.2 սույն պայմանագրով նախատեսված Ծառայությունների մատուցման հետ կապված բոլոր անհրաժեշտ փաստաթղթերը և/կամ այլ տեղեկությունները տրամադրել Փաստաբանին.

4.3.3 Փաստաբանին հայտնել միայն ճշմարտացի տեղեկություններ. 

4.3.4 սույն պայմանագրով սահմանված ժամկետում և կարգով պայմանագրի գինը վճարել Փաստաբանին.
4.3.5 Փաստաբանին ապահովել հանձնարարությունը կատարելու համար անհրաժեշտ միջոցներով և հատուցել Փաստաբանի կրած ծախսերը:
4.4 Հանձնարարողն իրավունք ունի`
4.4.1 ցանկացած ժամանակ ստուգել Փաստաբանի իրավաբանական գործողություններ կատարելու ընթացքը՝ առանց միջամտելու նրա գործունեությանը.

4.4.2 ցանկացած ժամանակ հրաժարվել սույն պայմանագրից` Փաստաբանի կատարած փաստացի ծախսերը հատուցելու պայմանով` հաշվի առնելով սույն պայմանագրով նախատեսված առանձնահատկությունները:

5. Վեճերի լուծման կարգը

5.1. Կողմերի միջև սույն պայմանագրի շուրջն առաջացած վեճերը լուծվում են կողմերի անմիջական բանակցությունների միջոցով:
5.2. Անմիջական բանակցություններ սկսելու օրվանից մեկ ամսվա ընթացքում տարաձայնությունները չլուծվելու կամ դրանց լուծման ուղղությամբ առաջընթաց չլինելու դեպքում վեճը ենթակա է լուծման Հայաստանի Հանրապետության օրենսդրությամբ սահմանված կարգով:
6. Եզրափակիչ դրույթներ

6.1. Սույն պայմանագիրը կազմված է հայերեն լեզվով, երկու օրինակից, որոնք ունեն նույն իրավաբանական ուժը:
6.2. Սույն պայմանագրի կնքման պահից ուժը կորցրած են համարվում սույն պայմանագրի կնքման նպատակով կողմերի միջև վարված բոլոր բանավոր բանակցությունները, որոնք չեն ամրագրվել սույն պայմանագրով:  

6.3. Հանձնարարողը նախազգուշացված է, որ Փաստաբանը որևէ երաշխիք և խոստում չի տալիս հանձնարարության առարկան կազմող դատական գործի ելքի համար և պատասխանատվություն չի կրում դատարանի ընդունած ակտերի համար:

6.4. Հանձնարարողը տեղեկացված է, որ Փաստաբանը մասնագիտական ապահովագրություն չունի:

6.5. Կողմերը և նրանց ներկայացուցիչները երաշխավորում են, որ իրենք ունեն անհրաժեշտ լիազորություններ սույն պայմանագիրը ստորագրելու և այդպիսի պարտավորություններ ստանձնելու համար:

6.6. Սույն պայմանագրում փոփոխություններն ու լրացումները կատարվում են միայն գրավոր կերպով: Այդ փոփոխություններն ու լրացումները կցվում են սույն պայմանագրին և հանդիսանում են նրա անբաժանելի մասը:

6.7. Բոլոր այն հարցերը, որոնք չեն կարգավորվել սույն պայմանագրով, կարգավորվում են Հայաստանի Հանրապետության օրենսդրությամբ սահմանված կարգով:
7. Կողմերի տվյալները և ստորագրությունները
	Հանձնարարող`

__________________________

Հանձնարարողի անունը կամ անվանումը
___________________________________________

ՖԱ հանձնարարողի անձնագրի տվյալները կամ 
ԻԱ հանձնարարողի ՀՎՀՀ և պետական գրանցման №
հասցե՝ _______________________________

_______________________

ստորագրություն
	Փաստաբան`

__________________________

ԱՁ փաստաբանի անունը կամ
փաստաբանական գրասենյակի անվանումը
ՀՎՀՀ՝ _________________________________

հասցե՝ _______________________________

__________________________

բանկը և հաշվեհամարը
_______________________

ստորագրություն

Կ.Տ.


